
Pou Piblikasyon Imedyat: 8 mas 2012 

GOUVÈNÈ CUOMO LANSE PWOJÈ “PATH THROUGH HISTORY” POU SIPÒTE TOURIS, DEVLOPMAN 

EKONOMIK, EPITOU POU MONTRE ENPÒTANS PASE ISTORIK ETA A 

 

Jodi a, Gouvènè Andrew M. Cuomo te lanse pwojè “Path Through History” pou montre enpòtans istwa 

rich eta a pandan l ap sipòte touris ak devlopman ekonomik. Pwojè sa a la pou ogmante pwofil rezo 

enkonparab mize, espas istorik ak lòt enstitisyon Eta New York.  

 

Premye etap ki nan pwojè a ap la pou kreye pano wout ki menm jan nan plizyè kote nan eta a pou sipòte 

espas istorik lokal yo nan istwa New York. 

 

Anplis nouvo sistèm pano sou Thruway, pwojè a gen ladan: 

Enstalasyon nouvo kyòsk “Path Through History” nan estasyon repo Thruway 

Vizit sou demann nan “Path Through History” sou sijè ki gen ladan endistri ak Teknoloji; Dwa 

Fanm ak Dwa Sivil, New York ak Endepandans; Lagè Sivil, ak Bote Natirèl yo 

Pano amelyore sou wout lokal yo pou ankouraje vizitè yo vizit espas istorik ak espas touris 

lokal yo 

Yon entèfas ki baze nan sitwèb pou pèmèt vwayajè Thruway yo aprann plis bagay sou espas 

istorik enpòtan ki nan koridò Thruway, epi pou swiv wout “Path Through History” yo 

 

Gouvènè Cuomo di konsa, “Pwojè sa a ap itilize istwa rich New York la pou ankouraje pou touris, 

devlopman ekonomik lokal, epitou pou sèvi kòm yon zouti edikasyonèl pou tout Nouyòkè yo. 

Ekspozisyon nou prepare nan Kapitòl la te fè bilding lan tounen yon espas pou bay omaj pou New York, 

epi kounye a moman an rive pou ogmante sa pou ajoute richès istwa eta nou an gen pou ofri.” 

 

Pwojè Gouvènè sa a ap montre enpòtans yon douzèn sijè prensipal kote espas ak sitwayen Eta New York 

te jwe wòl enpòtan nan fòmasyon istwa ameriken. Pwojè a ap sipòte kolaborasyon ak kowòdinasyon 

pami enstitisyon yo ak rejyon yo, epitou l ap konsantre sou tout eta a, pou montre kijan evènman 

enpòtan yo, bilding istorik yo, ak mouvman enpòtan bay plis sans lè yo entèprete yo nan istwa tout eta a 

ak peyi a kòm yon ansanm. Pwojè a la pou bay jarèt pou “touris eritaj” nan New York, pou sipòte 

ekonomi lokal yo nan eta a, epitou pou sipòte anpil kominote eta a avèk espas istorik ak ekspozisyon 

kiltirèl. 

 

Gouvènè a te anonse tou kreyasyon yon Gwoup Travay Koridò Istorik ki gen ladan istoryen enpòtan pou 

bay konsèy pou Thruway ak eta a sou kreyasyon pwojè a. Gwoup Travay la ap gen ladan ko‐prezidan 

Mark Schaming, Direktè Mize Eta a, ak istoryen ki te resevwa pri ak Vis‐Prezidan Direktè Metropolitan 

Museum of Art Harold Holzer. Lòt manm Gwoup Travay la gen ladan Dr. Robert Harris ki nan Cornell 

University, Kenneth T. Jackson, Pwofesè Istwa ak Syans Sosyal nan Columbia University, ak Dr. Lisa 

Keller, Pwofesè Istwa, Etid Iben ak Fanm nan SUNY Purchase. 

 

Prezidan Thruway, Howard P. Milstein, di konsa “Pwojè pano istorik Gouvènè Cuomo ap bay gwo èd nan 

sipòte plis devlopman ekonomik ak touris nan Thruway ak Canal Corridor. Mwen te mande ekip nou an 

pou konsidere plizyè lòt fason espesyal pou yo inovatè ak dinamik nan fè tout sa nou kapab pou anrichi 

eksperyans kliyan nou, epitou pou ogmante sansibilizasyon vwayajè yo nan anpil byen istorik ak lwazi 

New York.” 

 

Harold Holzer, Vis‐Prezidan Direktè Metropolitan Museum of Art, di konsa, “Apre tout bagay, se pa t yon 

aksidan ki fè New York te vin 'Empire State,' jan George Washington te prevwa sa, oswa ki fè ti vilaj ki 

nan pati sid Manhattan te vin 'Empire City' ak kapital lemonn. Okenn lòt kote – pa ni Massachusetts, ni 

Virginia, epi ni Pennsylvania – pa menm vini toupre Empire State lè nou konsidere tout bagay. Eta New 

York se eta ki te bay plis gason, plis travayè ak lajan pou sove Inyon an, epi pou mete yon pwen final nan 

esklavaj pandan Lagè Sivil la. Avèk kalite dirijan Gouvènè a, gwo efò, detèminasyon, ak done reyèl, jodi a 

nou kapab fè sitwayen nou yo kwè Lamerik te pran fòm nan New York ayè a.” 

 

Mark Schaming, Direktè State Museum, di konsa, “Lè Ameriken yo panse a listwa yo pa panse a New 

York. Epi lè yo panse a New York, yo pa panse a listwa. Pifò Ameriken rekonèt New York kòm yon kote 

pou pa etidye lepase, men pou fè eksperyans avèk prezan, kit se limyè briyan Broadway yo, chan kous ki 

nan Saratoga, oswa yon kwazyè sou rivyè pou rive nan Hudson. Pwojè Touris Istorik Gouvènè a la pou 

chanje lide sa a sitwayen ak vizitè yo genyen sou New York pou montre kijan evènman yo nan New York 

te domine ak defini pi gwo eksperyans ameriken an.” 

 

Pwojè New York Istorik la vini apre dènye reparasyon ki te fèt nan Kapitòl New York, ki gen ladan anpil 

ak yon pakèt ekspozisyon ki fèk enstale yo ki asosye avèk istwa sosyal, teknolojik ak politik Eta New York. 

Gran Sal Gouvènè yo gen ladan kounye idantifikasyon chak Chèf Direksyon pase ansanm avèk dat sèvis 

yo. Yon kwonoloji istwa eta a grave sou miray ki nan Dezyèm Etaj la, kote biwo Gouvènè a ye kounye a. 

